
Ministrler Keńesi Baslıǵınıń orınbasarı NMPIde 
student-jaslar menen sáwbetlesti

Búgin, 8-sentyabr kúni Qaraqalpaqstan Respublikası Ministrler Keńesi Baslıǵınıń Jaslar 
siyasatı, sociallıq rawajlandırıw hám ruwxıy-aǵartıwshılıq máseleleri boyınsha orınbasarı 
Abatbay Daniyarov Ájiniyaz atındaǵı Nókis mámleketlik pedagogikalıq institutına keldi.

Dáslep instituttıń Túrkiy tiller fakulteti qaraqalpaq tili hám ádebiyatı tálim baǵdarınıń 2-
kurs studentleri menen sáwbetlesiw bolıp ótti. Sáwbetlesiw dawamında sońǵı jıllarda 
elimizde jaslarǵa baylanıslı mámleketlik siyasat, keleshek iyeleriniń oqıwı, bilim alıwı, ilim 
menen shuǵıllanıwı, kásip-óner úyreniwi ushın jaratılıp atırǵan sharayatlar – ulıwma 
xalqımızdıń abadan turmısın támiyinlew, insan qádirin ulıǵlaw baǵdarında alıp barılıp 
atırǵan keń kólemli reformalar haqqında jaslar menen pikir almasıldı.

